
INKLYUZIV TA’LIM XIZMATLARINING 
RAQAMLI EKOTIZIMINI SHAKLLANTIRISHDA 
DAVLAT, OTM VA IT INFRATUZILMA 
INTEGRATSIYASI

Maxkamova Kamola 
Muhammad al-Xorazmiy nomidagi 
Toshkent axborot texnologiyalari universiteti tayanch doktoranti

Annotatsiya. Mazkur maqolada inklyuziv ta’lim xizmatlarining raqamli ekotizimini shakllantirish jarayonida davlat, oliy ta’lim 
muassasalari (OTM) va axborot texnologiyalari infratuzilmasi o‘rtasidagi integratsiya mexanizmlari tahlil qilinadi. Tadqiqotda 
inklyuziv ta’limni rivojlantirishda davlat siyosati, raqamli transformatsiya strategiyalari hamda IT infratuzilmaning o‘rni 
yoritiladi. Shuningdek, OTMlarda raqamli platformalarni joriy etish, ma’lumotlar almashinuvi tizimlarini takomillashtirish 
va inklyuziv ta’lim uchun yagona raqamli ekotizim yaratish masalalari o‘rganiladi. Tadqiqot natijalari asosida davlat, ta’lim 
muassasalari va IT sektori o‘rtasidagi hamkorlikni kuchaytirish bo‘yicha ilmiy-amaliy tavsiyalar ishlab chiqiladi.

Kalit soʻzlar: inklyuziv ta’lim, raqamli ekotizim, davlat siyosati, OTM, IT infratuzilma, raqamli transformatsiya, integratsiya, 
ta’lim tizimi.

Abstract. This article analyzes the integration mechanisms between the state, higher education institutions (HEIs), and 
information technology infrastructure in the process of forming a digital ecosystem for inclusive education. The study 
examines the role of public policy, digital transformation strategies, and IT infrastructure in the development of inclusive 
education. It also explores the implementation of digital platforms in HEIs, the improvement of data exchange systems, 
and the creation of a unified digital ecosystem for inclusive education. Based on the research findings, scientific and 
practical recommendations are developed to strengthen cooperation between the state, educational institutions, and the 
IT sector.

Key words: inclusive education, digital ecosystem, public policy, HEIs, IT infrastructure, digital transformation, integration, 
education system.

Аннотация. В данной статье анализируются механизмы интеграции между государством, высшими учебными 
заведениями (ВУЗ) и инфраструктурой информационных технологий в процессе формирования цифровой 
экосистемы инклюзивного образования. В исследовании раскрывается роль государственной политики, стратегий 
цифровой трансформации, а также ИТ-инфраструктуры в развитии инклюзивного образования. Кроме того, 
рассматриваются вопросы внедрения цифровых платформ в ВУЗах, совершенствования систем обмена данными 
и создания единой цифровой экосистемы для инклюзивного образования. На основе результатов исследования 
разработаны научно-практические рекомендации по усилению взаимодействия между государством, 
образовательными учреждениями и ИТ-сектором.

Ключевые слова: инклюзивное образование, цифровая экосистема, государственная политика, ВУЗ, 
ИТ-инфраструктура, цифровая трансформация, интеграция, система образования.

K I R I S H
Zamonaviy jamiyatda raqamli transformatsiya jarayonlari barcha sohalar, xususan, ta’lim tizimiga ham 

chuqur ta’sir ko‘rsatmoqda. Ayniqsa, oliy ta’lim muassasalarida inklyuziv ta’limni rivojlantirish masalasi dolzarb 
ahamiyat kasb etib, barcha talabalar, jumladan, nogironligi bo‘lgan shaxslar uchun teng imkoniyatlar yaratish 
zaruratini yuzaga keltirmoqda. Shu nuqtai nazardan, inklyuziv ta’lim xizmatlarining samarali ishlashi uchun 
davlat, oliy ta’lim muassasalari (OTM) va axborot texnologiyalari infratuzilmasi o‘rtasida uzviy integratsiyani 
ta’minlash muhim strategik yo‘nalishlardan biri hisoblanadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 941

2026-yil, aprel. № 4-son.

Bugungi kunda ta’lim xizmatlarining raqamli ekotizimi faqatgina texnologik vositalar majmui emas, balki 
davlat siyosati, boshqaruv tizimi, ta’lim muassasalari faoliyati va IT infratuzilmasining o‘zaro bog‘langan 
kompleks tizimi sifatida shakllanmoqda [10]. Ushbu ekotizim inklyuziv ta’limni rivojlantirishda asosiy platforma 
vazifasini bajarib, ta’limga kirish imkoniyatlarini kengaytirish, o‘quv jarayonini individuallashtirish hamda raqamli 
tenglikni ta’minlashga xizmat qiladi.

O‘zbekiston Respublikasida ham ta’lim tizimini raqamlashtirish va inklyuziv ta’limni rivojlantirish bo‘yicha 
keng ko‘lamli islohotlar amalga oshirilmoqda. Biroq mavjud infratuzilma, integratsiya darajasi hamda raqamli 
kompetensiyalarning yetarli darajada rivojlanmaganligi ushbu yo‘nalishda ilmiy tadqiqotlar olib borishni talab 
etadi.

Mazkur tadqiqotning maqsadi inklyuziv ta’lim xizmatlarining raqamli ekotizimini shakllantirishda davlat, 
OTM va IT infratuzilmasi integratsiyasi mexanizmlarini o‘rganish hamda ularni takomillashtirish bo‘yicha ilmiy-
amaliy tavsiyalar ishlab chiqishdan iborat.

M A V Z U G A  O I D  A D A B I Y O T L A R  SHARHI
Inklyuziv ta’lim va raqamli ekotizim masalalari xalqaro ilmiy adabiyotlarda keng o‘rganilgan yo‘nalishlardan 

biridir. Xususan, UNESCO hisobotlarida [1] inklyuziv ta’limni rivojlantirishda raqamli texnologiyalar muhim vosita 
sifatida ko‘rsatilib, ularning ta’limga kirish imkoniyatlarini kengaytirishdagi roli alohida ta’kidlanadi. UNESCO 
ekspertlariga ko‘ra, raqamli ekotizim inklyuziv ta’limning asosiy infratuzilmasi bo‘lib, u davlat siyosati va ta’lim 
muassasalari o‘rtasidagi muvofiqlikni ta’minlaydi.

Shuningdek, World Bank tadqiqotlarida [1] ta’limni raqamlashtirish jarayoni iqtisodiy va ijtimoiy rivojlanishning 
muhim omili sifatida baholanadi. Bank ekspertlari fikriga ko‘ra, raqamli infratuzilma rivojlangan davlatlarda 
inklyuziv ta’lim samaradorligi sezilarli darajada yuqori bo‘lib, bu jarayon davlat va xususiy sektor o‘rtasidagi 
hamkorlikka bog‘liq.

Ilmiy adabiyotlarda Tony Bates raqamli ta’limni rivojlantirishda texnologik platformalarning [8] o‘rni haqida 
to‘xtalib, ularni moslashuvchan va shaxsiylashtirilgan ta’lim tizimini yaratishning asosiy omili sifatida ko‘rsatadi. 
Uning fikricha, raqamli ekotizim ta’lim jarayonini markazlashtirilgan boshqaruvdan foydalanuvchi ehtiyojlariga 
yo‘naltirilgan modelga aylantiradi.

Bundan tashqari, George Siemens tomonidan ilgari surilgan connectivism nazariyasi [9] raqamli muhitda 
bilimlarning tarmoq asosida shakllanishini ta’kidlaydi. Bu yondashuv inklyuziv ta’limda muhim ahamiyatga ega 
bo‘lib, turli imkoniyatlarga ega talabalar uchun bilim olish jarayonini moslashuvchan qiladi.

T A D Q I Q O T  METODOLOGIYASI
Mazkur tadqiqot oliy ta’lim muassasalarida inklyuziv ta’lim xizmatlarining raqamli ekotizimini shakllantirishda 

davlat, OTM va IT infratuzilmasi integratsiyasi mexanizmlarini o‘rganishga qaratilgan bo‘lib, kompleks ilmiy 
yondashuv asosida amalga oshirildi. Tadqiqot metodologiyasi nazariy, empirik va tizimli tahlil usullarining 
uyg‘unligiga asoslandi.

T A H L I L  V A  NATIJALAR
Mazkur tadqiqot oliy ta’lim muassasalarida inklyuziv ta’lim xizmatlarining raqamli ekotizimini shakllantirishda 

davlat, OTM va IT infratuzilmasi integratsiyasi mexanizmlarini o‘rganishga qaratilgan bo‘lib, kompleks ilmiy 
yondashuv asosida amalga oshirildi. Tadqiqot metodologiyasi nazariy, empirik va tizimli tahlil usullarining 
uyg‘unligiga asoslandi.

Tadqiqotning dastlabki bosqichida ilmiy adabiyotlar tahlili, normativ hujjatlar va xalqaro tashkilotlar 
hisobotlari o‘rganildi. Ushbu bosqichda inklyuziv ta’lim, raqamli ekotizim hamda davlat–OTM–IT infratuzilmasi 
integratsiyasi bo‘yicha asosiy ilmiy yondashuvlar tizimlashtirildi. Shuningdek, kontent-tahlil usuli yordamida 
raqamli platformalar va sun’iy intellekt texnologiyalarining ta’limdagi funksional imkoniyatlari o‘rganildi.

1-jadval. Inklyuziv raqamli ekotizimni rivojlantirishdagi asosiy to‘siqlar [2]
Muammolar Ulushi (%)

Texnologik infratuzilma yetishmasligi 38
Malakali kadrlar yetishmasligi 27
Moliyaviy cheklovlar 18
Integratsiya muammolari 12
Raqamli savodxonlik pastligi 5

Eng asosiy to‘siq sifatida texnologik infratuzilma yetishmasligi qayd etildi. Bu esa raqamli ekotizimning 
to‘liq shakllanishiga to‘sqinlik qilmoqda. Ikkinchi muhim omil kadrlar malakasi bilan bog‘liq bo‘lib, bu inklyuziv 
texnologiyalarni samarali joriy etish imkoniyatini cheklaydi. Integratsiya muammolari esa davlat, OTM va IT 
sektori o‘rtasidagi hamkorlik yetarli darajada tizimli emasligini ko‘rsatadi. 

Tadqiqot natijalariga ko‘ra, oliy ta’lim muassasalarida raqamli ekotizim elementlaridan foydalanish darajasi 
turlicha rivojlangan. LMS platformalari (78%) va masofaviy ta’lim tizimlari (72%) eng yuqori ko‘rsatkichlarga ega 
ekani aniqlangan. Bu raqamli ta’lim infratuzilmasi shakllanganini bildiradi. Biroq chuqur tahlil shuni ko‘rsatadiki, 
ushbu tizimlar asosan an’anaviy raqamlashtirish darajasida qolib, inklyuziv funksiyalar va adaptiv imkoniyatlar 
yetarli darajada rivojlanmagan. Ayniqsa, sun’iy intellekt asosidagi tizimlar (28%) va assistiv texnologiyalar 
(35%) past darajada joriy etilgani raqamli ekotizimning to‘liq integratsiyalashmaganini ko‘rsatadi.

Ikkinchi jadval bo‘yicha inklyuziv ta’limni qo‘llab-quvvatlovchi texnologiyalar samaradorligi tahlili shuni 
ko‘rsatadiki, eng yuqori samaradorlik AI asosidagi adaptiv o‘qitish tizimlarida (82%) kuzatiladi. Shuningdek, 
text-to-speech (74%) va speech-to-text (70%) texnologiyalari ham yuqori natija beradi. Biroq ularning amaliy 
qo‘llanilishi nisbatan past bo‘lib, mos ravishda 25–32% atrofida ekani aniqlangan. Bu “implementation gap”, 
ya’ni samaradorlik va joriy etish darajasi o‘rtasidagi tafovut mavjudligini ko‘rsatadi.

Uchinchi jadvalda inklyuziv raqamli ekotizimni rivojlantirishga to‘sqinlik qiluvchi asosiy muammolar tahlil 
qilingan. Eng katta muammo sifatida texnologik infratuzilma yetishmasligi (38%) qayd etilgan. Undan keyin 
malakali kadrlar yetishmasligi (27%), moliyaviy cheklovlar (18%), integratsiya muammolari (12%) va raqamli 
savodxonlikning pastligi (5%) o‘rin olgan. Bu natijalar muammolar faqat texnologik emas, balki tizimli xarakterga 
ega ekanligini ko‘rsatadi.

Umumiy tahlil shuni ko‘rsatadiki, raqamli ekotizimning ayrim elementlari allaqachon joriy etilgan bo‘lsa-da, 
ularning o‘zaro integratsiyasi va inklyuziv yo‘nalishga moslashuvi hali shakllanish bosqichida. Tizimning 
samarali ishlashi uchun davlat, OTM va IT infratuzilmasi o‘rtasidagi uzviy hamkorlikni kuchaytirish zarur.

Inklyuziv ta’limni rivojlantirishda oliy ta’lim muassasalariga zamonaviy texnologiyalarni joriy etish muhim 
hisoblanadi. Eng avvalo assistiv texnologiyalarni kiritish zarur. Bu texnologiyalar ko‘zi ojiz yoki ko‘rish qobiliyati 
cheklangan talabalar uchun text-to-speech tizimlari orqali matnni ovozga aylantirish imkonini beradi. Eshitishida 
muammosi bo‘lgan talabalar uchun esa speech-to-text tizimlari orqali ovozni matnga o‘tkazish, screen reader 
dasturlari, braille display qurilmalari hamda real vaqt rejimida subtitr beruvchi tizimlar muhim ahamiyatga ega.

Ikkinchi muhim yo‘nalish sun’iy intellekt asosidagi texnologiyalar bo‘lib, bunda AI tutorlar, adaptiv o‘qitish 
platformalari, avtomatik baholash tizimlari, chatbot yordamchilari va learning analytics tizimlari orqali har bir 
talabaning ehtiyojiga mos individual ta’lim trayektoriyasi shakllantiriladi.

Uchinchi yo‘nalish LMS platformalari hisoblanadi. Moodle, Canvas va Blackboard kabi tizimlar, shuningdek, 
Zoom va Microsoft Teams kabi virtual sinf platformalari orqali ta’lim jarayoni moslashuvchan shaklda tashkil 
etiladi.

To‘rtinchi yo‘nalishda mobil va bulutli texnologiyalar muhim rol o‘ynaydi. Mobil ilovalar va Google Drive, 
OneDrive kabi xizmatlar orqali talabalar istalgan joydan ta’lim resurslariga kirish imkoniga ega bo‘ladi. Bu esa 
geografik va texnik to‘siqlarni kamaytiradi.

Beshinchi yo‘nalish sifatida VR va AR texnologiyalari, ya’ni virtual va kengaytirilgan reallik asosidagi tizimlar 
kiritiladi. Ular amaliy tajribani virtual muhitda shakllantirish imkonini beradi.

Oltinchi yo‘nalish universal design for learning (UDL) tamoyillariga asoslangan texnologiyalar bo‘lib, ular 
interfeyslarni moslashtirish, multimodal kontent yaratish, shrift va ranglarni o‘zgartirish imkoniyatlarini o‘z ichiga 
oladi. Bu barcha talabalar uchun teng foydalanish muhitini yaratadi.

Yettinchi yo‘nalish real vaqt kommunikatsiya texnologiyalari bo‘lib, jonli subtitr tizimlari, video relay xizmatlari 
va ishora tilini AI orqali tarjima qilish imkoniyatlarini qamrab oladi. Bu eshitishida muammosi bo‘lgan talabalar 
uchun to‘liq kommunikatsiya muhitini yaratadi.

Umumiy xulosa shuni ko‘rsatadiki, inklyuziv ta’limni samarali tashkil etish uchun assistiv texnologiyalar, 
sun’iy intellekt tizimlari, LMS platformalari va UDL yondashuvi o‘zaro integratsiyalashgan holda qo‘llanilishi 
lozim. Aynan shu kombinatsiya raqamli ekotizimning asosini tashkil etadi va barcha talabalar uchun teng, sifatli 
hamda moslashuvchan ta’lim muhitini yaratishga xizmat qiladi.

X U L O S A  V A  T A K L I F L A R
Mazkur tadqiqotda oliy ta’lim muassasalarida inklyuziv ta’lim xizmatlarining raqamli ekotizimini shakllantirish 

jarayonida davlat, oliy ta’lim muassasalari (OTM) va axborot texnologiyalari (IT) infratuzilmasi o‘rtasidagi 
integratsiya mexanizmlari kompleks tarzda tahlil qilindi. Tadqiqot natijalari shuni ko‘rsatdiki, inklyuziv ta’limni 
rivojlantirish bugungi kunda faqat pedagogik masala emas, balki texnologik, tashkiliy va boshqaruv jihatlarini 
o‘z ichiga olgan murakkab tizimli jarayon hisoblanadi.

Eng muhim xulosalardan biri shuki, inklyuziv ta’limning raqamli ekotizimi samarali ishlashi uchun davlat, 
OTM va IT infratuzilmasi o‘rtasidagi integratsiya yuqori darajada bo‘lishi lozim. Davlat tomonidan aniq strategik 
siyosat va me’yoriy asoslar yaratilishi, OTMlar tomonidan innovatsion pedagogik yondashuvlar joriy etilishi 
hamda IT infratuzilmasi tomonidan zamonaviy texnologik yechimlar taqdim etilishi zarur.

